
				এই পাতাটির মুদ্রণ সংশোধন করা প্রয়োজন। 
Sዓ তৃতীয় পরিচ্ছেদ
উপর আসিয়া একেবারে শুইয়া পড়িল। তখন বৃষ্টি সম্পূর্ণ ছাড়ে নাই, তবে কমিয়া আসিয়াছিল। বৈশাখের মেঘ যেমন এক মুহূৰ্ত্তে গগন আচ্ছন্ন করিয়া ফেলে তেমনিই এক মুহূৰ্ত্তে গগন ছাড়িয়া কোথায় চলিয়া যায়। এ মেঘও দেখিতে দেখিতে আকাশের প্রান্তদেশে মিলাইয়া যাইতে লাগিল, আবার চাদের আলোকে জগৎ অনেক শুভশ্ৰী ধারণ করিল। শুভদা মনে করিল এইবার ফিরিয়া যাইবার সময় হইয়াছে। সিক্তবস্ত্ৰ একটু গুছাইয়া লইবার সময় দেখিতে পাইল একজন বৃদ্ধ, ভূত্য হন্তে দীপ লইয়া জমিদার বাটীর ফটক খুলিয়া মন্দিরের দিকে অগ্রসর হইতেছে। ইহার নিকট যদি কোন সন্ধান পাওয়া যায় এইরূপ একটা ক্ষীণ আশায় ভর করিয়া শুভদা প্ৰস্থান না করিয়া একপার্থে দাড়াইয়া রহিল। বৃদ্ধ মন্দিরের দ্বারের সম্মুখে আসিয়া দেখিল একজন স্ত্রীলোক অবগুণ্ঠনে মুখ আবৃত করিয়া দাড়াইয়া আছে ; কিন্তু কোন কথা না কহিয়া ভিতরে প্ৰবেশ করিল। বহুক্ষণ পরে বাহিরে আসিয়া দেখিল স্ত্রীলোকটি এখনও সেইভাবে দাড়াইয়া আছে। বৃদ্ধ প্রথমে অবগুণ্ঠন দেখিয়া অনুমান করিয়াছিল, কোন ভদ্র ঘরের স্ত্রী জলের ভয়ে এখানে আশ্রয় লইয়াছিল, এইবার চলিয়া যাইবে কিন্তু এখনো সেইভাবে দাড়াইয়া থাকিতে দেখিয়া কৌতুহলী হইয়া জিজ্ঞাসা করিল, তুমি কে গা ?
স্ত্রীলোকটি কোন কথা কহিল না ।
কোথায় যাবে বাছা ?
শুভদার কথা বলিতে লজ্জা করিতেছিল ; কিন্তু এখন মৃদুকণ্ঠে কহিল, জমিদারবাবুদের বাড়িতে।
জমিদারদের বাড়ি ত এই সামনেই ; তবে সেখানে না গিয়ে এখানে দাড়িয়ে আছ কেন ?
শুভদা কোন উত্তর দিতে পারিল না ।

